
雜體詩三十首 張黃門苦雨

劉太尉〈傷亂〉琨

作者：江淹

雜體詩三十首 盧中郎感交

↑ 《昭明文選�卷三十一》

皇晉遘陽九　　天下橫雰霧

秦趙值薄蝕　　幽并逢虎據

伊余荷寵靈　　感激殉馳騖

雖無六奇術　　冀與張韓遇

甯戚扣角歌　　桓公遭乃舉

荀息冒險難　　實以忠貞故

空令日月逝　　愧無古人度

飲馬出城濠　　北望沙漠路

千里何蕭條　　白日隱寒樹

投袂既憤懣　　撫枕懷百慮

功名惜未立　　玄髮已改素

時或苟有會　　治亂惟冥數

此作品在全世界都属于公有领域，因为作者逝世已经超过100年，且作品于1931年1月1日

之前出版。

